
| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Organismo Autonomoak

KULTURA ETA KIROL SAILA

Foru Gobernu Kontseiluaren 250/2024 Erabakia, apirilaren 23koa. Onestea alda dadila Gazte-
riaren Foru Erakundearen lanpostuen zerrenda

Euskal Enplegu Publikoari buruzko abenduaren 1eko 11/2022 Legeak, zioen azalpenean,
autonomia eta foru- eta toki-gobernuei datxezkien araugintza- eta antolaketa-ahalak lanpos-
tuen antolamenduari, lanpostu-zerrendei, arlo funtzionalei edo analisi funtzionalei dagokienez,
betiere administrazioen jarduteko marjinak errespetatuz.

Ikuspegi horretatik, 11/2022 Legearen 45. artikuluan, lanpostu-zerrendak definitzen dira
euskal administrazio publikoek beren barne-egiturak arrazionalizatu eta ordenatzeko, langile-be-
harrak zehazteko, lanpostuak betetzeko eskatutako baldintzak definitzeko eta lanpostu bakoitza
sailkatzeko tresna gisa, betiere eraginkortasun-, efizientzia- eta arrazionaltasun-irizpideen ara-
bera. Zehazki, artikulu horren 2. paragrafoan xedatzen denez, lanpostu-zerrendek aurrekon-
tuetan diruz hornitutako lanpostu guztiak jaso beharko dituzte, karrerako funtzionarioentzat,
lan-kontratuko langile finkoentzat eta behin-behineko langileentzat gordetakoak bereiziz.

Halaber, artikulu bereko 6. apartatuak ezartzen du lanpostu-zerrenden bidez sortu, aldatu
edo kenduko direla lanpostuak.

Hala, Gazteriaren Foru Erakundeko Idazkaritza Teknikoaren txostenaren arabera, mantentze-
lanetako ofizialaren 090226 plazan eta garbiketa eta zerbitzuetako espezialistaren 110938 plazan
derrigortasun-data sartu behar da eta zerbitzu orokorretako teknikariaren 180164 plazan derri-
gortasun-data aldatu behar da, 2027ko abenduaren 31n beste data bat ezarriz.

Adierazitakoarekin bat etorriz, lanpostuen zerrenda hau ordenatzen da bi atal hauetan ba-
nanduta: Zerbitzu Orokorrak eta Egoitzak. Azken hauen artean, hiru unitate bereizten dira. Uni-
tate horiek bat datoz Gazteriaren Foru Erakundeak egoitza edo aterpetxe izenarekin kudeatzen
dituen hiru lantokiekin. Horrela, eta mugikortasun funtzional edo geografikoaren kaltetan izan
gabe, lanpostu bakoitza, hasiera batean, erakundearen kostu-zentroari atxikitzen zaio.

Era berean, lanpostu bakoitzaren berariazko titulazio eta betekizunak sailkatu eta kodetu dira.

Aurreko guztia kontuan hartuta, Gazteriaren Foru Erakundeko zuzendari-kudeatzaileak
lanpostuen zerrenda aldatzeko proposamena egin du. Enpresa Batzordeari egin beharreko
kontsultak egin ondoren, proposamen hori erakunde autonomoaren administrazio kontseiluari
aurkeztu zitzaion eta bertan Arabako Foru Aldundiko Gobernu Kontseiluari hura onartzeko
proposamena egitea onartu zuen.

Foru Aldundiko eta haren mendeko erakundeen lanpostu zerrenda onartzea Gobernu Kon-
tseiluari dagokio, halaxe xedatzen baitu Arabako Foru Aldundiaren Antolaketari, Funtziona-
menduari eta Araubide Juridikoari buruzko martxoaren 15eko 10/2023 Foru Arauaren 8.2 arti-
kuluak, Jarduera Ekonomikoen eta Foru Zerbitzu Publiko deszentralizatuen Kudeaketari buruzko
urriaren 30eko 15/1987 Foru Arauaren 9.d) artikuluarekin eta Euskal Funtzio Publikoari buruzko
Legearen 36.1 artikuluarekin lotuta.

Azkenik, Euskal Funtzio Publikoaren abenduaren 1eko 11/2022 Legeak, 45.3 artikuluan xe-
datzen du foru aldundietako lanpostu-zerrendak eta haiei egindako aldaketak dagokion lurralde
historikoko aldizkari ofizialean argitaratuko direla.

Kontuhartzailetza eta Funtzio Publikoa Zerbitzuen ezinbesteko eta aldez aurretiko txostenak
eskatu dira.

Horregatik, Gazteriaren Foru Erakundeko Administrazio Kontseiluak eta Kultura eta Kirol
Saileko diputatuak proposatuta eta Diputatuen Kontseiluak gaur bertan egindako bilkuran gaia
aztertu ondoren, honako hau

XEDATZEN DUT

Lehenengoa. Gazteriaren Foru Erakundeko lanpostuen zerrendaren aldaketa onartzea, ho-
nako atal hauen arabera:

a) 2027ko abenduaren 31ko derrigortasun data gehitzea mantenimenduko ofizialaren 090226
plazei eta garbiketa eta zerbitzuetako espezialistaren 110938 plazei.

b) Zerbitzu Orokorretako teknikariaren 180164 plazan derrigortasun-data aldatzea, 2027ko
abenduaren 31n beste data bat ezarriz.

Bigarrena. Lanpostuen zerrenda osoa, dokumentu honen eranskinean jasotakoa, osorik
argitaratzeko agintzea.

Hirugarrena. Argitaratzea erabaki hau eta bere eranskina ALHAON, eta honen laburpena
Euskal Herriko Agintaritzaren Aldizkarian.

Hirugarrena. Argitaratzea erabaki hau eta bere eranskina ALHAON, eta honen laburpena
Euskal Herriko Agintaritzaren Aldizkarian.

Laugarrena. Ebazpen honek administrazio bidea agortzen du, eta haren aurka aukerako be-
rraztertzeko errekurtsoa aurkeztu ahal izango zaio egintza eman zuen organoan bertari, hilabeteko
epean, egintza hau jakinarazi eta hurrengo egunetik aurrera, urriaren 1eko 39/2015 Legearen, ad-
ministrazio publikoen administrazio prozedura erkidearenaren, 123. artikuluaren arabera. Bestela,
zuzenean aurkatu daiteke administrazioarekiko auzietarako epaitegian, bi hilabeteko epean,
egintza hau jakinarazi eta hurrengo egunetik aurrera.

Vitoria-Gasteiz, 2024ko apirilaren 24a
Diputatu nagusia
RAMIRO GONZALEZ VICENTE

Kultura eta Kirol Saileko foru diputatua
ANA MARIA DEL VAL SANCHO

Kirol zuzendaria
JUAN JOSE ROJO BAZAN

